ԱՄՓՈՓԱԹԵՐԹ
«Նոտարիատի բնագավառում էլեկտրոնային կառավարման համակարգի ներդրման հայեցակարգից բխող միջոցառումների ցանկին հավանություն տալու մասին» Հայաստանի Հանրապետության կառավարության որոշման նախագծի վերաբերյալ

	Առաջարկության հեղինակը, Գրության ամսաթիվը, գրության համարը
	Առաջարկության բովանդակությունը
	Եզրակացություն
	Կատարված փոփոխությունը

	1
	ՀՀ Ֆինասների նախարարություն

2012-05-16
034/5098-12
	Առաջարկում ենք նախագծի հավելվածով սահմանվող միջոցառումների ցանկի 5-րդ սյունակում («Միջոցառման ֆինանսական ապահովման աղբյուրը») «ՀՀ պե​տա​​կան բյուջե» բառերը փո​խա​րինել «ՀՀ պետական բյուջեից լրացուցիչ մի​ջոց​ներ չեն պահանջվում» բառերով, քանի որ նշված աշխատանքների կատարումը նա​խարարության կանոնադրական գործառույթների շրջանակներում է, որի համար յուրաքանչյուր տար​վա ՀՀ պետական բյուջեով ՀՀ արդարադատության նախարարության պահպանման համար նա​խա​տես​վում են համապատասխան միջոցներ:
	Ընդունվել է:
	Նախագիծը վերախմբագրվել է:

	2
	ՀՀ ոստիկանություն

2012-05-16

016/5142-12
	Առաջարկություններ և դիտողություններ չկան:
	
	Փոփոխություններ կամ լրացումներ չեն կատարվել:


	3
	ՀՀ ԿԱ անշարժ գույքի կադաստրի պետական կոմիտե

2012-05-16

05/5164-12
	Նոտարիատի բնագավառում էլեկտրոնային կառավարման համակարգի ներդրման հայեցակարգից բխող միջոցառումների ցանկի 2-րդ կետով նախատեսվում է Հայաստանի Հանրապետության կառավարությանը ներկայացնել <<Հայաստանի Հանրապետության քաղաքացիական օրենսգրքում փո​փոխություններ և լրացումներ կատարելու մասին>> Հայաստանի Հանրապետության օրենքի նախագիծ` վարձակալության և օգտագործ​ման պայմանագրերի ոչ նոտարական կնքման ընթացակարգի, ինչպես նաև անշարժ գույքի օտարման պայմանագրերի պարտադիր նոտարական վավերացման դեպքերի վերաբերյալ: Գտնում ենք, որ նշված դրույթը հիմնավորված չէ և Հայաստանի Հանրապետության կառավարության 2012 թվականի մարտի 29-ի <<Նոտարիատի բնագավառում էլեկտրոնային կառավարման համակարգի ներդրման հայեցակարգին հավանություն տալու մասին>> N 12-րդ նիստի արձանագրության 6-րդ կետով սահմանված հայեցակարգով նման փոփոխության անհրաժեշտություն չկա: Եթե խոսքը գնում է նոտարական վավերացում չպահանջող անշարժ գույքի օտարման պայմանագրերին, ապա նշենք, որ այն բխում է Հայաստանի Հանրապետության կառավարության կողմից իրականացվող համալիր բարեփոխումների ընդհանուր տրամաբանությունից և ստորագրությունների իսկության ճանաչմամբ անշարժ գույքի գործարքների կնքման ինստիտուտի ներդրմամբ էապես պարզեցվեցին անշարժ գույքի գործարքների կնքման ընթացակարգերը, նվազեցվեցին այդ ընթացակարգերի ժամկետներն ու ծախսատարությունը: Արդյունքում, անշարժ գույքի գործարքներ կատարող անձինք գործարքը կնքելու նպատակով այցելում են միայն գույքի նկատմամբ իրավունքների պետական գրանցումն իրականացնող լիազոր մարմնի Երևան քաղաքի ցանկացած սպասարկման գրասենյակ, որտեղ հնարավորություն է ընձեռնված առանց վավերացման համար վճարումներ կատարելու ստորագրել գործարքի փաստաթուղթը և միաժամանակ այն հանձնել գործարքից ծագող իրավունքների պետական գրանցման համար:


	Չի ընդունվել:
Խոսքը վերաբերվում է ՀՀ քաղաքացիական օրենսգրքում անշարժ գույքի օտարման պայմանագրերի պարտադիր նոտարական վավերացման կոնկրետ դեպքեր սահմանելուն, այլ ոչ թե ընդհանրապես գույքի օտարման պայմանագրերի՝ բացառապես նոտարական կարգով կնքման պահանջ սահմանելուն:
	Փոփոխություններ կամ լրացումներ չեն կատարվել:


